
Р О Д О В О  О Д Г О В О Р Н О  Б У Џ Е Т И Р А Њ Е  В О  О П Ш Т И Н А  М А К Е Д О Н С К А  К А М Е Н И Ц А

6.439  граѓани

 3.104  жени

3.335  мажи

 2649 домаќинства

Бриф 9  И н ф р а с т р у к т у р а  и  с п о р т

О пш т и н а
М а к е д о н с к а К а м е н и ц а

 Процесот на донесување на буџетот
на општината не е транспарентен ниту
пак родово инклузивен, односно нема
партиципативно учество на жените и
мажите во креирањето на буџетските
програми;
Инфраструктурните проекти иако не
се специфично креирани за потребите
на мажите и жените, долгорочно
можат да влијаат на подобрување на
родовата еднаквост во општината;
Забележана е родова нееднаквост во
буџетирањето на спортист(к)ите и
спортските здруженија;
Во општината се уште не
функционира локален младински
совет, како форма за организирано
застапување на интересите на
младите.

Како главни наоди од направеното
истражување и мониторинг во општина
Македонска Каменица призлегоа следниве:

При креирањето на буџетите на општина
Македонска Каменица, има делумно
учествона граѓаните и граѓанскиот сектор.
Имено, на веб страната на општината
постојат повици до граѓаните за
доставување на предлог идеи за буџетски
проекти, кои што до општината можат да се
достават во писмена форма или по
електронски пат на електронска пошта. И
покрај оваа можност, не постои јавен
процес на расправа по доставените идеи и
не постои повратна информација за тоа
колку од предложените идеи од граѓаните
се имплементирани во буџетот.

11.188.132 МКД за изградба на нови
локални патишта,
21.949.537 МКД за нов спортски
комплекс,
2.510.806 МКД за нови улици,
9.348.349 МКД за нов водовод,
17.403.193 МКД за ново осветлување, 
4.578.461 МКД за кеј на река
Каменичка.

Во 2022 година буџетот на општина
Македонска Каменица за Програмата за

изградба на локални патишта и
инфраструктура изнесувал

 62.686.768МКД
 Во оваа програма се потрошени:



Н и з  ж е н с к и  л е ќ и

К о р и с т е н а  Р О Б  а л а т к а :
А н а л и з а  н а  б у џ е т  и
п о л и т и к и

Родовата анализата на спроведените
активности и проекти во рамки на
Програмата за локални патишта и
инфраструктура од перспективаутврдена е
родова несензитивност и дискриинација
при изградбата на патиштата и
инфаструктурните објекти. Констатирани
се забелешки кои се однесуваат на
недостаток на женски соблекувални и
тоалети на новиот спортски комплекс,
како и недостаток на тротоари на новите
улици и патишта, по кои што мајките со
деца и детски колички, постарите лица,
лицата со ивалидитет ќе можат безбедно
да се движат по улиците. Таму каде што
има тротоари дел од истите на
раскрасниците се подигнати, при што се
уште претставуваат пречка за нормално и
безбедно движење на лицата со
инвалидитет (кои се движат со колички)
како и на мајките и татковците кои што
туркаат колички со мали деца. 
Од ова можеме да заклучиме дека
програмата е родово слепа односно
воопшто не ги зема предвид специфичните
потреби на жените и девојчињата во
општина Македонска Каменица, што на
долгорочно ниво може да води до
зголемување на родовата нееднаквост во
општината.

1.     ФК Каменица Саса – за машки фудбал, 
2.     ЖФК Каменица Саса – за женски фудбал,
3.     КК БаскатКам – за машка кошарка,
4.     ЖКК БаскатКам – за женска кошарка,
5.     ПК Саса – за машки и женски пингпонг, 
6.     ШК Каменица Саса за машки и женски шах.

За ФК Каменица Саса - 1.500.000 МКД,
За КК БаскетКам – 200.000 МКД.

За ФК Каменица Саса – 550.000 МКД,
-За КК БаскетКам – 100.000 МКД.

За ПК Саса – 90 000 денари, 
За ШК Каменица Саса – 60 000 денари.

 Буџетот за 2022 година на општина
Македонска Каменица кој што е предвиден за
трансфери до спортски клубови изнесувал
5.500.000 МКД и е проценет како родово
нерамноправен и нееднаков.

Во општина Македонска Каменица постојат и
се активни следниве спортски клубови:

Во Буџетот за 2022 година, кон овие спортски
клубови од предвидените 5.500.000 МКД се
распределени 2.400.000 МКД и тоа:
За машки спортски клубови 1.700.000 МКД
или 70,8%, од кои:

За женски спортски клубови 550.000 МКД
односно 22,9%, од кои:

За мешани (машки и женски) спортски клубови
150.000 МКД или 6,3%, од кои:

Машки клубови
70.8%

Женски клубови
22.9%

Мешани клубови
6.3%



Н и з  ж е н с к и  л е ќ и

К о р и с т е н а  Р О Б  а л а т к а :
А н а л и з а  н а  к о р и с н и ц и

Г л а в н и  н а о д и  

Со вака распределените парични
средства за донации кон спортските
клубови, може да се заклучи дека во
донациите на општина Македонска
Каменица се родово нееднакви и
дискриминирачки. 

Општина Македонска Каменица има
нееднаков однос кон женските спортски
клубови, со што ги допринесува кон
вкоренување на родовите стереотипи и
предрасуди, а со тоа и ги продлабочува
родовите јазови во спортот.

Паричните средства од буџетот за донации
до спортските клубови, се реализираат по
објавен повик во текот на годината, при
што за да се добијат нови парични средства
секој клуб до советот на општината треба да
достави извештај за потрошените средства
од претходната година. Од извештаите на
клубовите никаде не може да се види колку
женски, а колку машки тренери се вклучени
во работата на истите. Исто така не постои
методологија или правилник за
распределба на овие средства со кој што би
се внимавало и на родовата еднаквост при
нивната распределба.

Формирање на локален младински совет,
за која што со „Се согласувам“ се
изјасниле 84% од граѓаните, со
„Воздржано“ се изјасниле 13% од
граѓаните, а со „Не се согласувам“ се
изјасниле 3% од граѓаните;
Изградба на соблекувални и тоалети на
спортски терени, за која што со „Се
согласувам“ се изјасниле 92% од
граѓаните, со „Воздржано“ се изјасниле 6%
од граѓаните, а со „Не се согласувам“ се
изјасниле 2% од граѓаните;
Изградба и реновирање на тоалети на
гробиштата во селски и градски средини,
за која што со „Се согласувам“ се
изјасниле 87% од граѓаните, со
„Воздржано“ се изјасниле 8% од
граѓаните, а со „Не се согласувам“ се
изјасниле 5% од граѓаните;
Изградба и поправка на пристапни
тротоари за сообраќајна безбедност на
лица кои се движат со инвалидски
колички и родители кои туркаат детски
колички, за која што со „Се согласувам“ се
изјасниле 75% од граѓаните, со
„Воздржано“ се изјасниле 15% од
граѓаните, а со „Не се согласувам“ се
изјасниле 10% од граѓаните;
Изградба и детски игралишта во селски и
градски средини, за која што со „Се
согласувам“ се изјасниле 70% од
граѓаните, со „Воздржано“ се изјасниле
20% од граѓаните, а со „Не се согласувам“
се изјасниле 10% од граѓаните.

Во рамките на проектот при одржани фокус
групи, спроведени интервјуа, анкети и средби
со граѓани, а и од претходното работење на ЗГ
„Надеж Норе“ утврдени се следниве потреби
на граѓаните на општина Македонска
Каменица:



З А К Л У Ч О Ц И  

Општина Македонска Каменица нема
изработено Младинска Стратегија ниту
пак формирано Локален Младински
Совет во кој ќе се застапуваат поеднакво
интересите на момчињата и девојчињата,
односно младите жени и мажи. 

Општина Македонска Каменица нема
усвоено Декларација за родова
рамноправност. Доколку се сака да се
постигне високо современо ниво на
родово рамноправно работење и
функционирање на општината, потребно
е што по скоро да се изработи и усвои
декларација за родова рамноправност во
општина Македонска Каменица.
Програмата за изградба на локални
патишта и инфраструктура е родово
неутрална, а во планирањето и
извештаите недостасуваат показатели за
водење на грижа за родова
рамноправност и рамноправни родови
бенефиции од реализираните
инфраструктури проекти. Па така, на
спортските терени недостасуваат
соблекувални и тоалети, на улиците
тротоари и слично. Ваквата состојба е
потребно да се надмине во наредниот
период, при што во иднина програмата за
изградба на локални патишта и
инфраструктура, треба во себе да содржи
јасни показатели за родовата
рамноправност во буџетирањето на
истата. Исто така при планирањето,
проектирањето и изградбата на
инфраструктури проекти траба да се води
грижа за прашања од родов сензибилитет.

Донациите на спортските клубови се родово
нееднакви. Не постои методологија за родова
рамноправна распределба на средствата од
буџетот наменети за спортските клубови. Во
иднина потребно е да се донесе методологија за
рамноправна распределба на донациите од
буџетот на општината кон спортските клубови, и
распределбата на средствата да се врши врз
основа на родова еднаквост. Исто така треба да
се внимава и на родовата еднаквост кај
ангажираните тренери во клубовите и
рамномерниот број на спортисти вклучени во
истите.

При донесувањето на буџетот од страна на
општината не се држат граѓански форуми, на
кои што граѓаните, граѓанските организации
и бизнис заедницата, со свои идеи и
предлози ќе можат да ја унапредат
буџетската инклузивност. Во иднина од
страна на општината потребно е пред
донесување на буџетот да се одржуваат
граѓански форуми на кои што граѓаните
преку свои предлози и идеи ќе допринесат
до поголема буџетска инклузивност, и на тој
начин ќе се овозможи поголема општествена
и буџетска непосредност во решавањето на
проблемите и потребите на граѓаните.



Оваа публикација е финансирана од Европската Унија.
Нејзината содржина е единствена одговорност на
авторите и не мора да ги одразува ставовите на
Европската Унија. 

Б У Џ Е Т С К А  
И Н И Ц И Ј А Т И В А  

Ш т о  п р е д л а г а м е  о п ш т и н а т а  д а
п р е з е м е ?

К о л к у  ќ е  ј а  ч и н и  о п ш т и н а т а ?

1. Да се изработи и усвои декларација за
родова рамноправност во општина
Македонска Каменица.
2. При креирање на инфраструктурните
објекти, општината Македонска
Каменица да ја консултира
Координаторката и Комисијата за
еднакви можности, со цел вклучување на
специфичните потреби на мажите и
жените при користење на
инфраструктутрата.
3. Да се изработи Младинска стратегија во
општина Македонска Каменица и да се
формира Локален младински совет
запазувајќи го родовиот баланс.
4. Да се изградат посебни соблекувални и
тоалети за момчиња и девојчиња во
спортските објекти на општина
Македонска Каменица.
5.Поставување на јавни тоалети на
гробиштата на градски и селски јавни
поршини.
6. Да се донесе методологија за
рамноправна распределба на донациите
од буџетот на општината кон спортските
клубови, и распределбата на средствата
да се врши врз основа на родова
еднаквост.

0 МКД

0 МКД

127.695 МКД
за одржување

2,288,360  МКД

264.000 МКД

0 МКД

Овој бриф е дел од публикацијата Родово
одговорно буџетирање во општина Македонска
Каменица која е подготвена од Здружение на
граѓани „Надеж“- HOPE во рамките на
програмата за подгрантирање на проектот “Низ
женски леќи: покревање на политики и
буџетски иницијативи, следење на
спроведувањето на локалните акциски планови
за родова еднаквост”.


